MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 12


Il-Ġimgħa, 20 ta’ Settembru 2013

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, fil-5:03p.m.

L‑Onor. Jason Azzopardi ippresjeda.


PREŻENTI

Is‑Segretarju Parlamentari għall‑Ġustizzja, l‑Onor. Owen Bonnici, l‑Onor. Chris Agius, l‑Onor. Luciano Busuttil (sostitut), l‑Onor. Justyne Caruana, l‑Onor. Kristy Debono u l‑Onor. Beppe Fenech Adami (sostitut) kienu preżenti.

Preżenti wkoll kien hemm is-Sur Anthony Mifsud, Awditur Ġenerali, is-Sur Charles Deguara, Deputat Awditur Ġenerali  u xi uffiċjali oħra mill-NAO.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 11 li saret fid-19 ta’ Settembru, 2013 ġew konfermati.
 

PERMESS LILL‑MEDIA

Il‑membri tal-media li kienu preżenti ingħataw permess, kif kien diġà ġie maqbul f’laqgħa preċedenti, sabiex jidħlu jieħdu filmati u ritratti tal-ewwel ftit minuti ta’ kull xhud ġdid.  



RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

Fil-5:05p.m. is-Sur Pippo Pandolfino ġie msejjaħ fil-Kamra sabiex jagħti x-xiehda tiegħu u ngħata l-ġurament. 

Waqt li kien qed jagħti x-xiehda tiegħu, is-Sur Pippo Pandolfino għamel riferenza għal xi dokumenti li kellu u meta ġie mistoqsi mill-Membri tal-Kumitat sabiex jippreżentahom lill-Kumitat huwa qal li ma xtaqx jagħmel dan imma kien jippreferi li jippreżentawhom l-uffiċjali tal-Enemalta.  L-Onor. Owen Bonnici oġġezzjona għal dan u qal li l-Kumitat irid jimxi fuq ir-regoli tax-xhieda fil-Qorti, u ċioè li jekk xhud jirriferi għal xi dokument waqt id-depożizzjoni tiegħu dan irid jippreżentah.  Il-Kumitat qabel mal-punt tal-Onor. Bonnici u ordna lis-Sur Pippo Pandolfino sabiex jippreżenta kopja tad-dokumenti li kien qed jagħmel riferenza għalihom.

Matul ix-xiehda tiegħu s-Sur Pippo Pandolfino ppreżenta dawn id-dokumenti:

Dok. 24 – Kopja ta’ email datata 16 ta’ Settembru 2004 mibgħuta mis-Sur Pippo Pandolfino, Chief Financial Officer, Enemalta  lis-Sur T. Tabone, Chairman, Enemalta, flimkien mal-attachment għaliha li huwa Internal Memo dwar Fuel Procurement li jġib l-istess data tal-email;

Dok. 25 – Kopja ta’ email datata 7 ta’ Frar 2005 mibgħuta mis-Sur Pippo Pandolfino lis-Sur T. Tabone flimkien mal-attachments għaliha, dwar fuel purchases;

Dok. 26 – Kopja ta’ paġna mill-Platts European Marketscan Volume 40/No. 122/June 2008 flimkien ma’ kopji ta’ paġni 80, 87 u 88 tar-rapport tal-Awditur Ġenerali intitolat “An Analysis of the Effectiveness of the Enemalta Corporation’s Fuel Procurement”, b’xi notamenti fuqhom;

Dok. 27 – Kopja ta’ parti minn tender document datat 5 ta’ Jannar 2009 flimkien ma’ paġni 81, 86 u 87 tar-rapport tal-Awditur Ġenerali intitolat “An Analysis of the Effectiveness of the Enemalta Corporation’s Fuel Procurement”, b’xi notamenti fuqhom;

Dok. 28 – Kopja ta’ dokument intitolat “An analysis of purchases for the period from January 2008 up to March 2009” imħejji mis-Sur Pippo Pandolfino.

Fuq talba tal-Onor. Beppe Fenech Adami l-Kumitat qabel li l-Uffiċċju tal-Awditur Ġenerali jiġbor l-istanzi li jissemmew fir-rapport fejn it-tender ma ngħatatx lill-orħos bidder u jippreżenta din l-informazzjoni fil-laqgħa li jmiss tal-Kumitat.

Fl-aħħar tal-laqgħa l-President tal-Kumitat reġa’ għamilha ċara li hemm il-qbil tal-Kumitat li kull dokument li ġie ppreżentat matul dawn il-laqgħat fejn qed jiġi diskuss ir-rapport tal-Awditur Ġenerali intitolat “An Analysis of the Effectiveness of the Enemalta Corporation’s Fuel Procurement”, kif ukoll kull dokument ieħor li għad irid jiġi ppreżentat fil-kors tad-diskussjoni, huma meqjusa bħala li huma pubbliċi.

Fis-7:08p.m. iċ-Chairman aġġorna l‑Kumitat għal nhar l-Erbgħa, 2 ta’ Ottubru 2013 fis-6:30p.m. b’din l‑aġenda:

1. Minuti; u 

2. Rapport tal‑Awditur Ġenerali – An Analysis of the Effectiveness of the Enemalta Corporation’s Fuel Procurement (Kont.)

meta għandu jkompli jixhed is-Sur Pippo Pandolfino u jibda jixhed l-Inġinier Philip Borg.

